
                                                                           me sire gautiers.
 
I   ai maintefois chante de ioie (et) debaudor. orai mon uer mue si sui
 
    en grant error. car ie uoi atorne mon afaire en tristor. kele ma
 
    reproue cou dont iou souent plour. M  a dame ma ramprosne (et)
 
    mal dit ke ie sui el tor. ke trop ai le chief melle de canies nai droit
 
    en amor. M  ais se iai de mon tans use et na pas este aseior. ains

a bien son uis garde. cest uoirs ele est de bel ator. S  est plus bla(n)-
 
ce ke flors. sa uermelle color sa ele ueu maint ior. N  e me deuroit
 
gaber mie dame desi grant ualor. ne doit dire uilonie. car ki met
 
gent en iror. il puet bien oir folie. E  le auoit tort desuellier

 
[c.149r]

le chiea ki dort. en mon descort me plaig molt de son acort. mais
 
iai confort kades aproce ala mort. ariues sui amal port. quant
 
cele sor moi parole ou quidoie auoir confort. O  r uoi kele me lim
 
pole. gi ai mais m(o)lt poi datente. si len amai en iouente. encorre est
 
(et) belle (et) gente. T  rop a sor mon ae apertement parle. na pas fait
 
ke cortoise. por cou ke sa beaute. a si lonc tans dure. mais ades sen

ua oise. dont na ele pense. cou con atant porte. cost chiet kades a
 
poise. Q  ant uoi sa belle samblance (et) son uis cler. adont na pas
 
esperance definer. ains quide bien ceste enfance ades mener. mais
 
rois ne porroit en france ensi durer. O  i aues mon se en quel gui-
 
se ma refuse mon seruise. uiellume kele deuise. nert iamais ius de
 
li mise. saichies ki autrui mesprise. empoint est ueniance p(ri)se

Ocoison a ki son chat bat. ades ma tenu maigre (et) plat. en fin ma dit
 
eschec (et) mat. Cuidoit ele ie fuisse ors combat. (et) lai dist tos iours
 
si ma mene arebors. or ma foriugie damors. Cest uigement ma t(ro)p
 
haste. (et) agrant tort congie done. na oeure ne ma esproue. molt
 
li uient de grant auerte. qua(n)t de cou dont a tel plente. me fait

auoir si grant cierte. si doit on bien faire bonte. de cou con ne uoit
 
ia use. M  a dame a ma consel pris. quant de li sui si laidis. si me(n)
 
a entel point mis. se rechiet giere escondis. (et) ie sui si dire espris
 
pour kai ie crie som pris. ie quic kele fera som pis. sele ma ensus
 
deli mis

